
З А П И С Н И К

од шестата седница на Советот за координација и следење на процесот на Партнерството за отворена власт 2021-2023 година одржана на 28.09.2023
Скопје, септември 2023 година

З А П И С Н И К

Од шестата седница на Советот за координација и следење на процесот на Партнерството за отворена власт 2021-2023 година, одржана на 28.09.2023 година 

Шестата седница на Советот започна во 10:00 часот и се одржа по електронски пат. 
Претседавач на шестата седница беше г-дин. Дарко Антиќ, ко-претседател на Советот за координација и следење на процесот на Партнерството за отворена власт 2021-2023 година (Совет за ПОВ).
На седницата присуствуваа членовите: 

· Гордана Гапиќ Димитровска - Министерство за информатичко општество и администрација;

· Маја Петковска Лесес-Генерален секретаријат на Владата на Република Северна Македонија; 

· Билјана Петковска- Министерство за животна средина и просторно планирање;
· Лидија Таневска Јадровска-Врховен суд на Република Северна Македонија;
· Герман Филков - Центар за граѓански комуникации;
· Дарко Антиќ-Здружение за еманципација, еднаквост и солидарност на жените;

· Маријана Јанческа- Фондација Метаморфозис;
· Лилјана Јоноски - Рурална Коалиција и

· Марија Саздевски Вангеловски-Меѓународен републикански институт; 

како и замениците членови на советот: 

· Марина Шаф-Радеска-Министерство за информатичко општество и администрација и
· Никола Бабановски- Министерство за правда.
· На седницата не присуствуваа следните членови: Ели Чакар - Министерство за локална самоуправа; Аркин Јахији – Министерство за правда; Горан Мојаноски - Министерство за финансии; Златко Атанасов -Собрание на Република Северна Македонија, Гоце Коцевски- Македонско здружение на млади правници и Александар Цеков - Центар за истражување и креирање политики и Жарко Хаџи-Зафиров- Центар за правни истражувања и анализи.
На седницата на Советот присуствуваше и Данче Данилoвска Бајдевска како претставник на Мрежата на граѓански организации за Партнерство за отворена власт.
*

 *
*
Врз основа на Предлогот на дневниот ред, Советот за координација и следење на процесот на Партнерството за отворена власт 2021-2023 го утврди следниов:

Д Н Е В Е Н   Р Е Д

· Усвојување на Записникот од 5-та седница на  Советот, одржана на 17.05.2023.

1. Информирање и дискусија околу пристигнатите идеи и предизвици од работните групи за креирање на предлог заложби за новиот акциски план за Партнерство за отворена власт 2024-2026.
2. Прашања и предлози.
  *

 *
*
· Со шестата седница на Советот за координација и следење на процесот на Партнерството за отворена власт 2021-2023 година претседаваше г-дин. Дарко Антиќ, ко-претседател на Советот за координација и следење на процесот на Партнерството за отворена власт 2021-2023 година (Совет за ПОВ). Во воведниот дел тој нагласи дека со започнување на процесот на ко-креација на новиот акциски план за Партнерство за отворена власт 2024-2026 во делот на Отворена влада беа формирани 5 работни групи со координатори за секоја од приоритетните области, во следниот состав: 

· Борба против корупција – координатор: Герман Филков, ЦГК;

· Партиципативно донесување на одлуки и граѓанско учество– координатор: Дарко Антиќ, ЕСЕ ;

· Правно зајакнување и пристапот до правда – координатор: Стојан Мишев, ЕСЕ;

· Унапредување на активностите за климатските промени – координатор: Лилјана Јоноски, РК

· Развој и користење на дигитални технологии  – координатор: Марија Саздевски, ИРИ- како хоризонтална работна група, која учествуваше во работата на сите работни групи со цел да се идентификуваат заложби кои би можеле да се вклучат во оваа работна група.

Исто така, нагласи дека за работата на работните групи ќе информираат координаторите, освен за предлозите кои беа изготвени во рамките на работната група за Правно зајакнување и пристапот до правда, кои ќе бидат презентирани од негова страна поради оправдано отсуство на координаторот.
  *

 *
*

Советот без забелешки го усвои Записникот од петтата седница на Советот, одржана на 17.05.2023 година.           
*

 *
*

Работен дел:

По одделните точки од Дневниот ред, Советот ги донесе следните заклучоци:
Точка 1

Во натамошниот дел од состанокот координаторите на работните групи за ко-креирање за секоја од приоритетните области ги презентираа предлог идеите и предизвиците кои произлегоа од работата на работните групи за креирање на предлог заложби за новиот акциски план по што се отвори дискусија околу релевантноста на истите согласно критериумите за креирање на заложби кон Партнерството за отворена власт и потребата од нивно појаснување и подобрување. Воедно се дискутираше и за самата работа на работните групи и (не)вклученоста на сите пријавени за учество во процесот на ко-креирање на акцискиот план. Се отвори и прашањето за кратките рокови предвидени во временската рамка и загриженост дали истите ќе може да се пресретнат. 
На седницата беше заклучено дека е потребно Работната група формирана од Советот за координација и следење на процесот на Партнерство за отворена власт заедно со координаторите на работните групи да одржи состанок на кој ќе се допрецизираат предлог идеите и предизвиците пред одржување на состаноците со институциите.
Седницата заврши во 12.00 часот.

_______________________, 

ко-претседател на Советот за координација и следење на процесот на Партнерството за отворена власт 2021-2023 година



